
1 / 2

Mogare o o lemogilweng sešweng o lwadisa batho 
ba le bantsi. Bana le bagolo ba tshwanetse go 
fetola mekgwa ya bone go lwantsha go anama 
ga tshwaetso. Se se ama jang matshelo a bana a 
letsatsi le letsatsi le pholo ka kakaretso?

Boikemisetso 
Mo dithutong tse, baithuti ba akanya gore ba ka 
itshireletsa le go sireletsa ba bangwe jang mo 
mogareng wa khorona/Covid-19. Ba sekaseka gape le 
go akanyetsa ka kelotlhoko gore ba ka dira jang fa ba 
dula mo mafelobonnotlhakanelong a a kgotlhaganeng 
le/kgotsa fa ba sa kgone go fitlhelela metsi a thepe 
kgotsa le fa e le sesepa.

Nako e e fopholediwang 
Dithuto tse 1-2.

Dipaakanyetso 
Kopololela bana tsebe ya tshedimosetso e e ka ga 
khorona/Covid-19 mo ithaneteng, kgotsa dirisa tshe
dimosetso e e tshwanang le yone e e mo webosaeteng. 

Didiriswa
Letlhare la Tshedimosetso
Dikgang tsa mo Lefatsheng lotlhe,  
kgotsa mo webosaeteng ya
Corona/Covid-19 quiz

BUA KA MOGARE WA 
KHORONA/COVID-19

THUTO: GO BUA KA MOGARE  
WA KHORONA COVID-19
Dira gore baithuti ba buisane go ikaegile ka sekao 
sa Didiriswa tse di bontshang fa motho a batla go 
bua le dipotso tse o di neelang, a le mongwe ka nako. 
Didiriswa tse di bontshang fa motho a batla go bua di 
thusa go netefatsa gore go na le botsayakarolo jo bo 
lekalekanang jwa batho botlhe mme ka jalo baithuti 
ba katisiwa go dira ka tsela ya temokerasi.

1.	 Simolola ka go buisa mmogo tshedimosetso ya 
mogare wa khorona/Covid-19. E ka ga ditsela 
tse di farologaneng tsa go sireletsa wena le ba 
bangwe, mme gape e ka ga go anama ga magatwe, 
boitekanelo jwa tlhaloganyo, le gore bana ba na le 
ditshwanelo le mo maemong a matlhotlhapelo.

2.	 Kgaoganya tlelase ka ditlhopha tsa barutwana ba 
le bane. Baya setlhopha sengwe le sengwe gore 
batho botlhe ba bonane. Puisano e direga mo 
setlhopheng sengwe le sengwe jaana: 

3.	 Moithuti mongwe le mongwe o neelwa karata/
sediriswa sa mmala o o rileng se se bontshang fa 
motho a batla go bua.

4.	 Neela ditlhopha potso e le nngwe/setlhogo se le 
sengwe se ba buisanang ka sone.

5.	 Tlhalosa gore fa moithuti a batla go bua, o baya 
karata/sediriswa sa gagwe se se bontshang fa a 
batla go bua fa gare.

6.	 Moithuti a ka bua ka bokhutshwane kgotsa sebaka 
se se telelenyana, a ka dumelana le sebui se se 
fetileng kgotsa a ka oketsa ka sengwe se se ntšhwa. 
Ga go na ope yo o tshwanetseng go bua kgotsa go 
tsena ganong fa moithuti yo o beileng karata ya 
gagwe a bua. 

7.	 Baithuti ba ka baya karata ya bone ya bobedi fela 
fa baithuti botlhe mo setlhopheng ba se na go baya 
karata ya bone.

8.	 Tswelela go fitlhelela batho botlhe ba se na go 
dirisa dikarata tsa bone tsotlhe.

Dikai – dipotso

•	 Ke eng selo sa botlhokwa 
thata se se dirang gore o se  
ke wa tshwaetsega kgotsa  
o se tsenye ba bangwe mo  
kotsing ya go ba tshwaetsa?

•	 Ke goreng go le botlhokwa segolo bogolo go 
sireletsa bagolo le batho ba ba setseng ba na le 
malwetse a a masisi?

•	 Bapisa botshelo le jwa pele ga mogare wa 
khorona: Ke eng dipharologano mo mokgweng 
o re tsalanang ka one le ba bangwe?

•	 Melawana ya kwa o dulang teng e go ama jang. 
A o kile wa patelesega go emisa go dira sengwe 
se o se ratang totatota?

•	 Bana ba bantsi ba dula mo mafelobonno
tlhakanelong a a kgotlhaganeng thata, ka 
dinako tse dingwe le bagolo ba losika. Ke eng, 
ka jalo, se motho o tshwanetseng go se dira go 
sireletsa bagolo ba gagwe kgotsa ba ba nang  
le malwetse a a masisi?

•	 Batsadi ba bantsi ba na le kgatelelo ya maiku
tlo ka ntlha ya mogare wa khorona/Covid-19. 
Bangwe ba ka tswa ba sa kgone go ya tirong. 
Kgatelelo ya maikutlo le tlhobaelo ya bagolo e 
ka ama bana ba bone jang?

•	 Go na le magwate a mantsi a a tletsetletseng ka 
ga mogare wa khorona le Covid-19. A o utlwile 
sengwe se se dirileng gore o tshwenyege?

•	 Dikgang tsotlhe, jaaka tsa TV le radio, di ka ga 
khorona gone jaanong. Se se go ama jang le 
tsela e o ikutlwang ka yone?

Dimetara tse 2


